
GOUVÈNÈ CUOMO LANSE KANPAY 'PA GEN PLAS POU RAYISANS NAN ETA 
NOU AN' POU KONBAT RAYISANS, DIVIZYON AK ANTISEMITIS NAN ETA NEW 

YORK  
  

Pwopozisyon bidjè Gouvènè a gen ladan premye lwa nan nasyon an sou teworis 
nasyonal  

  
Envesti 25 milyon dola pou òganizasyon san bi likratif relijye yo ki vilnerab fas ak 

krim rayisans  
  

Bidjè a pral enkli kourikoulòm edikasyon sou divèsite ak tolerans pou etidyan yo 
nan New York  

  
Bidjè a envesti 2 milyon dola pou sipòte Entèvansyon kont Krim Rayisans nan 

Lapolis Eta a  
  

Lanse nouvo sit entènèt ak petisyon  
  
  

Jodi a Gouvènè Andrew M. Cuomo te lanse kanpay 'Pa gen plas pou rayisans nan eta 
nou an' ki gen ladan yon seri de pwopozisyon konplè nan Bidjè Ane Fiskal 2021 an pou 
konbat rayians, divizyon ak antisemitis nan Eta New York. Kanpay la gen ladan adopte 
yon premye lwa nan nasyon an sou teworis nasyonal, k'ap envesti 25 milyon dola pou 
òganizasyon san bi likratif relijye yo ki vilnerab fas ak krim rayisans yo, kreye yon 
kourikoulòm edikasyon sou divèsite ak tolerans pou etidyan yo nan New York epi 
envesti 2 milyon dola pou sipòte Entèvansyon kont Krim Rayisans nan Lapolis Eta 
(State Police Hate Crimes Task Force) a. Gouvènè a te lanse tou yon nouvo sit entènèt 
nan kad kanpay la ak plis enfòmasyon sou pwopozisyon sa yo, e li te ankouraje 
Nouyòkè yo pou yo siyen petisyon kanpay la pou montre sipò yo.  
  
"Gratèl antisemitis ak krim rayisans lan ki gaye nan tout eta nou an ak nan peyi a se yon 
viris. Mwen te panse ke New York ta iminize akoz sa, men mwen te twonpe m", 
Gouvènè Cuomo te deklare. "Mwen vle fè li klè ke antisemitis pa gen plas li nan New 
York, epi ane sa a nou pral goumen kont vag rayisans k'ap monte sa a epi mezi lejislatif 
odasye pou dekouraje vyolans, pwoteje sitwayen nou yo ak edike pèp nou an sou koz 
ak konsekans tèrib rayisans."  
  
Adopsyon Lwa Kont Teworis sou Krim Lahèn lan  
Pou konfwote seri atak antisemit ak lòt atak diskriminatwa enkyetan k ap plede fèt nan 
New York la, Gouvènè a ap pwopoze tou premye lwa kont teworis domestik nan nasyon 
an pou gen ladan vyolans an mas lahèn motive, sa k ap kreye yon nouvo klas A-1, ki se 

klas krim yo ka pini avèk kondanasyon nan prizon a vi san libète kondisyonèl. Nan kad 
pwopozisyon sa a, fiziyad an mas kont yon gwoup moun akòz ras, koulè, orijin 
nasyonal, zansèt, sèks, idantite oswa ekspresyon seksyèl, relijyon, pratik relijye, laj, 
andikap oswa oryantasyon seksyèl dwe resevwa pèn jiska prizon a vi san liberasyon 
kondisyonèl. Chanjman sa a pral efektivman trete zak sa yo jan yo ta dwe trete yo: kòm 
krim teworis, k ap ka resevwa menm pèn ak lòt krim teworis yo. Gouvènè a te avanse 
pwopozisyon sa a premyèman nan dat 15 out 2019, e li te enkli kòm yon eleman 
enpòtan nan Eta Leta 2020 Gouvènè a ak nan Bidjè Egzekitif Ane Fiskal 2021 an.  
  
Pwoteje Òganizasyon Vilnerab fas a Krim Lahèn yo  
Bidjè Ane Fiskal 2021 an pral envesti 25 milyon dola anplis pou òganizasyon san bi 
likratif relijye ak non-relijye ki vilnerab fas a krim rayisans yo, epi li pral elaji kritè pou 
elijib pou enkli tanp adorasyon yo. Finansman sa a ap ajoute sou 45 milyon dola Eta a 
te deja mete disponib pou òganizasyon sa yo pou yo defann tèt yo kont rayisans atravè 
Pwogram Sibvansyon Sekirize Kominote yo Kont Krim Rayisans (Securing 
Communities Against Hate Crimes Grant Program).  
  
Pwogram Detid sou Divèsite ak Tolerans nan Edikasyon  
Gouvènè a ap pwopoze pou lekòl New York yo ajoute yon pwogram detid k ap aprann 
prensip sivik yo ak istwa divèsite ak libète relijyon rich Eta a. Gouvènè a ap pwopoze 
tou pou ke Otorite Vil Battery Park la (Battery Park City Authority) pral elabore ak 
agrandi Mize Eritaj Jwif sou Olokòs la (Museum of Jewish Heritage on the Holocaust) 
pou li vin yon destinasyon aprantisaj pou timoun lekòl yo toupatou atravè eta a. Anplis 
de sa, Gouvènè a ap avanse lejislasyon ki egzije pou tout elèv Vil New York vizite yon 
mize ki kouvri sijè ki gen pou wè ak Olokòs pou apwofondi konpreyansyon yo sou 
evènman istorik sa yo.  
  
Finansman pou Gwoup Travay kont Krim Lahèn nan Lapolis Eta a  
Gouvènè a te tabli Gwoup Travay kont Krim Lahèn nan Lapolis Eta a an 2018, pou 
abòde ogmantasyon nan menas, asèlman ak vyolans ki baze sou prejije yo toupatou 
nan Eta` New York. Bidjè Ane Fiskal 2021 an gen ladan 2 milyon dola pou sipòte travay 
Gwoup Travay la kontinye ap fè yo, ak pou ranfòse siveyans medya dijital yo k ap 
pwomouvwa vyolans, entolerans, vant sibstans ilegal ak teworis. Anplis de sa, Gouvènè 
a pwopoze ke Lapolis Eta New York pou fè patenarya avèk Divizyon Sèvis Jistis 
Kriminèl (Division of Criminal Justice Services) Eta New York ak Divizyon Dwa Zimen 
(Division of Human Rights) Eta New York pou fòme ajans lapolis lokal yo atravè eta a 
sou teknik efikas pou mennen ankèt sou krim rayisans. 
  
Malcolm Hoenlein, ki se Vis Prezidan Konferans Prezidan Gran Òganizasyon Jwif 
Ameriken yo (Conference of Presidents of Major American Jewish Organizations), 
te deklare, "Pandan kominote jwif la ap fè fas ak yon vag atak alamant, Gouvènè 
Cuomo montre rès vrè lidèchip nasyon an, kanpe kont rayisans epi refize kite 
antisemitis lan pase. Mwen fyè pou m kanpe ak Gouvènè a pandan l'ap kontinye 
goumen kont antisemitis epi lanse nouvo kanpay konplè sa a pou adrese sekirite, 
edikasyon, ak responsabilite pou pwoteje kominote jwif la plis kont menas nou fè fas 
yo".  
  
Jack Rosen, Prezidan, Kongrè Juif Ameriken an, te deklare, "Pandan n'ap kontinye 
wè yon vag tibilans nan sa ki gen pou wè ak rayisans ak vyolans kont kominote nou an, 

Gouvènè Cuomo pa sèlman kenbe fèm nan solidarite, men li pran mezi agresif tou pou 
pwoteje kominote yo majinalize yo ak edike pwochèn jenerasyon an pou mete fen nan 
rayisans yon fwa pou tout. Mwen bat bravo pou lidèchip Gouvènè a sou kesyon sa a".  
  
David M. Flaum, ki se prezidan egzekitif jeneral nan Flaum Management 
Company, Inc., te deklare, "Prinsipal motif ki dèyè krim rayisans lan se pou teworize 
ak entimide, men nou refize sikonbe anba sa a. Nou bat bravo pou Gouvènè Cuomo 
pou lidèchip li pou pwoteje sekirite ak diyite kominote jwif la isit nan New York. Plan li 
pou ranvèse epidemi rayisans lan plizyè volè sou plan estratejik e nou pa ka tann pou 
wè lejislati a apwouve tout pwopozisyon sa yo".  
  
Betty Ehrenberg, direktè egzekitif, Kongrè Mondyal Juif Amerik di Nò (World 
Jewish Congress North America) te deklare, "Pandan n'ap travèse moman difisil sa 
yo, Gouvènè Cuomo montre lidèchip pou Eta New York. Mezi enpòtan li pran pou 
kanpe kont rayisans ak divizyon yo sèvi kòm yon egzanp enpòtan pou fason yo adrese 
pwoblèm sa yo. Nou di li mèsi pou travay li epi nou pral kontinye kanpe avèk li kont tout 
fòs k'ap travay pou separe nou".  
  
Sol Werdiger, Fondatè ak direktè egzekitif jeneral Outerstuff, te deklare, "Kòm krim 
rayisans yo kontinye monte nan yon pousantaj ke nou pa te janm wè anvan an, New 
York plis pwo-aktif pase nenpòt ki lòt eta nan mennen ankèt sou krim sa yo epi trennen 
kriminèl sa yo devan lajistis. Entèvansyon kont Krim Rayisans nan Lapolis Etat jwe yon 
wòl esansyèl nan rasire piblik la ke pa gen okenn pwofèt rayisans ke yo pral tolere ak 
zak meprizan sa yo. Mwen bat bravo pou Gouvènè a paske li ogmante finansman inite 
sa yo pou yo ka kontinye travay krsyal yo".  
  
Eric S. Goldstein, Prezidan-Direktè Egzekitif, UJA-Federation of New York, te 
deklare, "Pwopozisyon Gouvènè Cuomo te dekri jodi a pral ouvri chemen an nan batay 
kont antisemitis ak tout fòm rayisans. Nou fyè pou nou fè patenarya avèk Gouvènè 
Cuomo nan kad efò li pou asire ke tout òganizasyon san bi likratif yo, lekòl yo, ak tanp 
adorasyon yo gen resous yo bezwen pou pwoteje tèt yo ak kominote yo. Mèsi, Gouvènè 
Cuomo, pou lidèchip ak solidarite ou ak kominote Jwif la".  
  
Michael Miller, Direktè Egzekitif, JCRC, te deklare, "Soti nan mache ak dè dizèn de 
milye Nouyòkè toupatou nan Brooklyn Bridge, rive nan pwopozisyon li te dekri jodi a, 
Gouvènè Cuomo toujou kanpe pou kominote jwif la. Nou fyè pou nou kanpe ak 
Gouvènè Cuomo jodi a pandan li te anonse nouvo plan li pou goumen kont antisemitis 
lan. Ajanda konplè a gen ladan edikasyon, ranfòsman, ak pwoteksyon, e nou anvi wè 
yo adopte li".  
  
Jonatan A. Greenblatt, direktè egzekitif jeneral nan Anti-Defamation League, te 
deklare, "Avèk atak antiantisemit yo ki nan yon nivo rekò, nou ap fè fas a yon epidemi 
vyolans ki motive pa rayisans kont jwif k'ap viv nan rejyon New York ak New Jersey yo. 
Nou rekonesan pou lidèchip Gouvènè a ak angajman li pou ede repouse sounami 
rayisans sa a. Pwopozisyon ki te dekri jodi a, ak yon angajman nan 70 milyon dola nan 
finansman pou asire sekirite ak lapè nan lespri pou òganizasyon Jwif yo ak sa yo ki san 
bi likratif yo, se yon plan sibstansyèl nan batay kont rayisans lan".  
  



 

 

Bruce C. Ratner, Prezidan Egzekitif, Forest City Enterprises, Inc.; Prezidan 
Konsèy, Mize Patrimwàn Jwif, te deklare, "Kounye a, pi plis pase anvan an, nou dwe 
asire ke yo ansenye pwochèn jenerasyon an istwa Olokòs la epi nou bat bravo pou efò 
Gouvènè Cuomo paske li rann edikasyon Olokòs pou etidyan nan lekòl piblik NYC yo 
obligatwa a. Museum of Jewish Heritage (Mize Eritaj Juif) la pa ka tann pou fè 
patenarya avèk Gouvènè Cuomo nan batay pataje kont antisemitis la ak tout kalite fòm 
prejije".  
  
Allen Fagin, ki se vis prezidan egzekitif, Orthodox Union, te deklare, "Gouvènè 
Cuomo ap ouvri chemen nan direksyon yon avni ki pi an sekirite pou tout kominote yo 
ak yon seri pwopagasyon sekirite pragmatik epi ki enspiran ki pral kontinye fè New York 
yon lidè nan sa ki gen pou wè ak sovgade tout kominote yo. Gouvènè Como ap trase 
yon egzanp ke nou espere ke lòt eta nan tout peyi a pral swiv".  

